Հ Ի Մ Ն Ա Վ Ո Ր ՈՒ Մ
<<Ներքին աուդիտորի որակավորման կարգը և հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները հաստատելու մասին>> Հայաստանի Հանրապետության կառավարության որոշման նախագծի վերաբերյալ  

	1.
	Անհրաժեշտությունը

	
	<<Ներքին աուդիտորի որակավորման կարգը և հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները հաստատելու մասին>> ՀՀ կառավարության որոշման նախագիծը մշակվել է <<Ներքին աուդիտի մասին>> ՀՀ օրենքի (այսուհետ` Օրենք) 13-րդ հոդվածի 4-րդ մասի 3-րդ և 5-րդ կետերի պահանջներն ապահովելու նպատակով:

	2.
	Ընթացիկ իրավիճակը և խնդիրները

	
	<<Ներքին աուդիտի մասին>> ՀՀ օրենքի ընդունումից հետո մշակվել  են ներքին աուդիտի ոլորտը կարգավորող մի շարք ենթաօրենսդրական ակտեր: Համաձայն օրենքի ներքին աուդիտ իրավունք ունեն իրականացնել միայն որակավորված ներքին աուդիտորները (բացառությամբ ուսուցանվող աուդիտորների) կամ ներքին աուդիտ իրականացնելու իրավունք ունեցող կազմակերպությունները, որոնք պետք է ընդգրկված լինեն Լիազոր մարմնի կողմից վարվող Օրենքի 13-րդ հոդվածի 4-րդ մասի 5-րդ կետով սահմանված ներքին աուդիտորների` որակավորված անհատների և կազմակերպությունների, ինչպես նաև Հայաստանի Հանրապետությունում ընդունելի` աուդիտորի որակավորում ունեցող անձանց ցանկում: Սակայն դեռևս բացակայում են վերոնշյալ ցանկում ընդգրկվելու համար ընթացակարգեր սահմանող իրավական ակտերը: Խնդիրն է` ապահովել նշված ընթացակարգերի` ներքին աուդիտորների որակավորման քննությունների կազմակերպման կարգի, ներքին աուդիտորների ցանկում ընդգրկվելու պահանջների, այդ թվում` ներքին աուդիտ իրականացնող աուդիտորական կազմակերպություններին ներկայացվող պահանջների առկայությունը:

 

	3.
	Տվյալ բնագավառում իրականացվող քաղաքականությունը

	
	Ներկայումս հանրային հատվածի կազմակերպությունների ներքին աուդիտի ստորաբաժանումներում աշխատում են <<Ներքին աուդիտի մասին>> ՀՀ օրենքն ուժի մեջ մտնելու պահին աուդիտի ստորաբաժանման ղեկավարի կամ աուդիտորի պաշտոն զբաղեցնող անձինք, ովքեր անցել են  Օրենքի 15-րդ հոդվածի 2-րդ մասով սահմանված կարգով Լիազոր մարմնի կողմից կազմակերպված մասնագիտական վերապատրաստումը: Քանի որ համաձայն Օրենքի ներքին աուդիտ իրավունք ունեն իրականացնել որակավորված ներքին աուդիտորները կամ ներքին աուդիտ իրականացնելու իրավունք ունեցող կազմակերպությունները, ներկայումս բացակայում են ընթացակարգեր, որոնք թույլ կտան ապահովել որակավորված մասնագետների ներգրավումը ներքին աուդիտի ոլորտ, ինչպես նաև ապահովել ներքին աուդիտ իրականացնող կազմակերպությունների մասնակցությունը ներքին աուդիտի գործընթացին:
Ներկայացվող որոշման նախագծի ընդունումը թույլ կտա ապահովել Լիազոր մարմնի կողմից ներքին աուդիտորի որակավորման քննությունների կազմակերպման համակարգի առկայությունը, ինչպես նաև սահմանել հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները:


	4.
	Կարգավորման նպատակը և բնույթը

	
	Սույն որոշման նախագծի նպատակն է <<Ներքին աուդիտի մասին>> ՀՀ օրենքի կիրարկման ապահովումը: Այդ նպատակով սույն նախագծով նախատեսվում է հաստատել ներքին աուդիտորի որակավորման քննությունների կազմակերպման կարգը, ինչի արդյունքում կներդրվի որակավորման համակարգը, և ներքին աուդիտորների` որակավորված անհատների և կազմակերպությունների, ինչպես նաև Հայաստանի Հանրապետությունում ընդունելի` աուդիտորի որակավորում ունեցող անձանց ցանկում ընդգրկվելու պահանջները:   


	5.
	Նախագծի մշակման գործընթացում ներգրավված ինստիտուտները և ան​ձինք

	
	Որոշ​ման նախագիծը մշակվել է ՀՀ ֆինանսների նախարարության աշխատակազմի պետական ներքին ֆինանսական հսկողության և պետական գնումների մեթոդաբանության վարչության կողմից:

	6.
	Ակնկալվող արդյունքը

	
	Սույն որոշման նախագծի ընդունմամբ հնարավոր կլինի ապահովել <<Ներքին աուդիտի մասին>> ՀՀ օրենքով սահմանված ներքին աուդիտորների որակավորման համակարգի ներդրումը, և որակավորված ներքին աուդիտորների և կազմակերպությունների ցանկի առկայությունը:

	7.
	Այլ տեղեկություններ (եթե այդպիսիք առկա են)

	
	---


Տ Ե Ղ Ե Կ Ա Ն Ք  

<<Ներքին աուդիտորի որակավորման կարգը և հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները հաստատելու մասին>>  ՀՀ կառավարության որոշ​ման նախագծի ընդունմամբ ՀՀ պետական բյուջեում եկամուտների նվազեցման եւ ծախսերի ավելացման մասին
<<Ներքին աուդիտորի որակավորման կարգը և հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները հաստատելու մասին>> ՀՀ կառավարության որոշ​ման նախագծի ընդունմամբ ՀՀ պետական բյուջեի եկամուտների նվա​զե​ցում եւ ծախսերի ավելացում չի առաջանում:
Տ Ե Ղ Ե Կ Ա Ն Ք  
<<Ներքին աուդիտորի որակավորման կարգը և հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները հաստատելու մասին>>                       ՀՀ կառավարության որոշ​ման նախագծի ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտության մասին
<<Ներքին աուդիտորի որակավորման կարգը և հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները հաստատելու մասին>> ՀՀ կառավարության որոշ​ման նախագծի ընդունման դեպքում այլ իրավական ակ​տերում փոփոխություններ կամ լրացումներ կա​տա​րելու անհրաժեշտությունը բա​ցակայում է:
